
Numri i lëndës: 2024:062087 

Datë: 22.03.2024 

Numri i dokumentit:     05492809 

NË EMËR TË POPULLIT 

  

GJYKATA THEMELORE NË GJAKOVË – Departamenti i Përgjithshëm – Divizioni Penal, 

gjyqtari i vetëm gjykues Driton Sadiku, me bashkëpunëtoren profesionale Fjolla Osmani, në 

çështjen penale ndaj të akuzuarës A.A., nga Gjakova, për shkak të veprës penale deklarimet e 

rreme nga neni 384 par.1 të Kodit Penal të Republikës së Kosovës (në tekstin e mëtejmë KPRK-

së), e akuzuar sipas aktakuzës së Prokurorisë Themelore në Gjakovë – Departamenti i 

Përgjithshëm, PP/II.nr.152/2024, të datës 22.02.2024, pas mbajtjes së seancës publike të 

shqyrtimit fillestar me datën 21.03.2024, në prezencën e prokurorit të shtetit Azem Islamaj, si 

dhe të akuzuarës,  me datën 22.03.2024 mori dhe publikisht shpalli, si dhe në të njëjtën ditë e 

përpilojë këtë:   

 

A K T GJ Y K I M 

E akuzuara: 

 

A.A., nga i ati ..., e ëma ..., e vajzërisë ..., i lindur me datën ... në Gjakovë, ku edhe tani banon 

në rr. “...”, p.n, e divorcuar, nënë e tre fëmijëve, ka të kryer shkollën fillore, e pa punë, e gjendjes 

së dobët ekonomike, egjiptiane, shtetase e Republikës së Kosovës, me numër personal . . . 

 

Ë SH T Ë   F A J T O R E 

 

Sepse me datë 12.01.2024, rreth orës 15:45, në Stacionin Policorë në Gjakovë e pandehura me 

dashje para hetuesit policor jep deklaratë të rreme, në atë mënyrë që duke e ditur se një fakt i  

tillë nuk është i vërtetë, raporton vëllain e saj A.A., kinse person i zhdukur, për të cilin deklaron 

se me datë 25.11.2023 kishte marr një veturë në një Renta Car në Pejë dhe rreth orës 16: 00 ishte 

nisur në drejtim të Beogradit, ndërsa me datën 26.11.2023 janë njoftuar nga një avokat se i njëjti 

është në burg pasi që është ndaluar diku në Serbi në kufirin me Bullgari, ndërsa nga data 

09.01.2024 është informuar se ai nuk gjendet në burg në Serbi dhe nga kjo datë kinse nuk din 

më asgjë për të, edhe pse e njëjta ishte venë në dijeni nga vëllai i saj A... i cili gjendej në Zvicër, 

se vëllai A... ishte arrestuar gjendej në burgun e Nish-it, në Serbi. 

 

- me këto veprime ka kryer vepër penale deklarimet e rreme nga neni 384 par.1 të KPRK-

së. 

 

Andaj, gjykata në kuptim të neneve 4, 7, 17 par.1, 38, 39, 40, 43, 46, 47, 48, 49, 52, 69, 70 dhe 

384 par.1 të KPRK-së, si dhe nenit 364 të KPP-së të akuzuarën e:               

 

G J  Y  K O N 

 

I. ME DËNIM ME KUSHT duke ia vërtetuar dënimin me burgim në kohëzgjatje prej 

njëqindenjëzet (120) ditësh, i cili dënim nuk do të ekzekutohet nëse e akuzuara brenda 

afatit të verifikimit prej një (1) viti nga dita e plotfuqishmërisë së këtij aktgjykimi nuk 

kryen vepër tjetër penale, si dhe; 

 

II. ME DËNIM ME GJOBË në shumë prej dyqind (200.00) euro, të cilin dënim e akuzuara 

është e obliguar që ta paguaj në afat prej tridhjetë (30) ditëve nga dita e plotfuqishmërisë 

së këtij aktgjykimi. 

 

III. Nëse e akuzuari gjatë kohës së verifikimit kryen një apo më shumë vepra penale dënimi 

me kusht i shqiptuar mund të revokohet. 

 

IV. Nëse e akuzuara nuk dëshiron ose nuk mund ta paguaj dënimin me gjobë, atëherë të 

akuzuarës dënimi me gjobë i zëvendësohet me dënim me burgim në kohëzgjatje prej 

dhjetë (10) ditëve, ashtu që për çdo ditë të kaluar në burgim do të llogaritet nga njëzet 

(20) euro. 

 

I. Detyrohet e akuzuara që t’i paguaj shpenzimet e paushallit gjyqësor në shumën prej 

njëzet (20) euro, si dhe taksën për programin për kompensimin e viktimave të krimit në 

shumën prej njëzet (20) euro, të gjitha këto në afat prej tridhjetë (30) ditëve nga dita e 

plotfuqishmërisë së këtij aktgjykimi. 

A  r  s  y  e  t  i  m 

1. Ecuria e procedurës penale  

  

Prokuroria Themelore në Gjakovë – Departamenti i Përgjithshëm, në këtë gjykatë me datën 

22.02.2024, ka ngritur aktakuzën PP/II.nr.152/2024, të datës 22.02.2024, të dorëzuar ne gjykatë 

me datë 23.02.2024, ndaj të akuzuarës A.A., nga Gjakova, për shkak të veprës penale deklarimet 

e rreme nga neni 384 par.1 të KPRK-së. 

 

Gjykata ka caktuar dhe mbajtur seancën e shqyrtimit fillestar me datën 21.03.2024 në të cilën 

seancë kanë marrë pjesë prokurori i shtetit Azem Islamaj dhe e akuzuara A.A, në të cilin 

shqyrtim prokurori i shtetit ka qëndruar në tërësi pranë aktakuzës kundër të akuzuarës, andaj ka 

propozuar që e njëjta të shpallet fajtore dhe të dënohet sipas ligjit. 

 

E akuzuara A.A.,  gjatë shqyrtimit fillestar ka deklaruar se e pranon fajësinë për veprën penale 

që i vihet në barrë, ka shprehur keqardhje për rastin që ka ndodhur, e din që ka bërë gabim dhe 

thekson se është dashur ta raporton rastin ashtu siç ka qenë e vërteta, si dhe i ka premtuar 

gjykatës se nuk do të përsërisë më asnjë vepër tjetër penale. 

 

Prokurori i shtetit Azem Islamaj, duke dhënë mendim rreth pranimit të fajësisë nga ana e të 

akuzuarës ka deklaruar se  nuk e kundërshton pranimin e fajësisë, meqenëse ky pranim i fajësisë 

është bërë në mënyrë vullnetare pas sqarimit të hollësishëm lidhur me veprën penale për të cilën 

akuzohet, si dhe për faktin se  ky pranim i fajësisë gjen mbështetje edhe në provat që i janë 

bashkangjitur  aktakuzës. Andaj, gjykatës i ka propozuar  që ta aprovojë pranimin e fajësisë. Pas 

miratimit të fajësisë nga gjykata, ka shtuar se gjykatës i propozoj që si rrethanë lehtësuese të 

vlerësoi pranimin e fajësisë në shqyrtim fillestar, ndërsa si rrethanë rënduese shkallën e lartë të 

dashjes në kryerjen e veprës penale. 

 

2. Vlerësimi i pranimit të fajësisë  

 

Në shqyrtimin fillestar dhe publik, gjyqtari i vetëm gjykues pas dëgjimit të palëve ka marr 

aktvendim me të cilin ka miratuar pranimin e fajësisë nga ana e të akuzuarës për veprën penale 

për të cilën është ngarkuar me aktakuzë ngase ka ardhur në përfundim se pranimi i fajësisë nga 

ana e të akuzuarës është bërë në pajtim me nenin 242 të KPP-së. Gjatë pranimit të fajësisë 



 Numri i lëndës: 2024:062087 
 Datë: 22.03.2024 
 Numri i dokumentit: 05492809 
 

4 (6)  

   
2
0
2
4
:0
6
2
0
8
8

 

gjyqtari i vetëm gjykues konstatoi se e akuzuara ka kuptuar natyrën dhe pasojat e pranimit të 

fajit, pranimi është bërë vullnetarisht nga e akuzuara, pranimi i fajit mbështetet në faktet e 

çështjet që përmban aktakuza, në materialet e prezantuara nga prokurori i shtetit dhe çdo provë 

tjetër dhe se aktakuza nuk përmban asnjë shkelje të qartë ligjore ose gabime faktike dhe se nuk 

ekziston asnjë nga rrethanat e parapara në nenin 248 paragrafët 1 dhe 2 të KPP-së, për pushimin 

e procedurës penale përkatësisht hedhjen e aktakuzës.  

  

3.Gjendja faktike e vërtetuar  

  

Duke u bazuar në këto që u cekën më lartë gjyqtari i vetëm gjykues ka vërtetuar këtë gjendje 

faktike:  

  

-  se e akuzuara A.A., , me dashje ka kryer veprën penale deklarimet e rreme nga neni 384 

par.1 të KPRK-së, në kohën, vendin dhe mënyrën e përshkruar si në dispozitiv të këtij 

aktgjykimi.  

  

4. Elementet e veprës  penale  

  

Në nenin 384 paragrafi 1 të KPRK-së, është parashikuar se formën themelore të veprës penale 

Deklarimet e rreme: “Pala, dëshmitari, eksperti në cilësi të dëshmitarit, përkthyesi apo 

interpreti i cili në procedurën gjyqësore ose penale, procedurën paraprake, në procedurën për 

kundërvajtje, në procedurën administrative, në procedurën para noterit publik ose në 

procedurën disiplinore jep deklaratë, ekspertizë ose raport të rremë dënohet me gjobë dhe me 

burgim deri në një (1) vit”. 

 

5. Vendimet e gjyqtarit të vetëm gjykues  

  

Duke u bazuar në këto që janë cekur më lartë, gjyqtari i vetëm gjykues të akuzuarën A.A., e ka 

shpallur fajtore për veprën penale për të cilën është ngarkuar, ngase në veprimet e të akuzuarës 

të përshkruara në dispozitiv të aktgjykimit formohen të gjitha elementet e veprës penale 

Deklarimet e rreme nga neni 384 par.1 të KPRK-së, për këtë ka vendosur që të akuzuarën ta 

gjykoj në bazë të ligjit, e më parë duke vërtetuar përgjegjësinë penale juridike të saj.  

6. Rrethanat që janë marrë për bazë me rastin e shqiptimit të dënimit  

  

Me rastin e marrjes së vendimit mbi dënimin ndaj të akuzuarës gjykata vlerësoi të gjitha 

rrethanat në kuptim të nenit 69 dhe 70 të KPRK-së, të cilat ndikojnë në zgjedhjen e llojit dhe 

lartësisë së dënimit.  

 

Si rrethana lehtësuese që janë marrë për bazë me rastin e matjes së dënimit të shqiptuar ndaj të 

akuzuarës,  gjykata i ka marrë për bazë këto rrethana: rrethanat personale dhe familjare të 

akuzuarës se e njëjta është nënë e tre fëmijëve, është e papunë dhe gjendjen e saj të dobët 

ekonomike,  sjellja e saj ka qenë tejet korrekte me gjykatën duke shprehur pendim për veprën e 

kryer; është hera e parë që bie ndesh me ligjin, ku në bazë të të dhënave nga evidenca penale 

nuk rezulton se më herët ka pasur të kaluar kriminale apo ka kryer ndonjë vepër penale, 

gjithashtu edhe në deklarimin e saj në shqyrtim fillestar ka deklaruar kjo është hera e parë që ka 

kryer një vepër penale dhe i ka premtuar gjykatës që në të ardhmen më nuk do të kryejë asnjë 

vepër penale, ka shprehur keqardhje për veprën penale të kryer, si dhe pranimin e fajësisë nga 

ana e të akuzuarës në shqyrtimin fillestar për veprën penale për të cilën ngarkohet.   

 

Ndërsa rrethana rënduese përtej elementeve të veprës penale gjykata nuk konstatoi në këtë rast. 

 

Kështu që duke marr parasysh rrethanat e lartpërmendura, gjykata ka ardhur në përfundim se 

me dënimin e shqiptuar si në dispozitiv të këtij aktgjykimi, do të arrihet efekti dhe qëllimi i tij 

nga neni 38 dhe ky dënim si i tillë i shqiptuar sipas bindjes së gjykatës është në proporcion me 

veprën penale të kryer dhe me rrethanat personale të cilat i posedon e akuzuara dhe se dënimi i 

shqiptuar do të ndikojë në parandalimin e të akuzuarës nga kryerja e veprave penale në të 

ardhmen dhe do të bëjë rehabilitimin e tij, do të parandalojë personat e tjerë nga kryerja e 

veprave penale dhe do të shpreh gjykimin  shoqëror  për  veprën  penale,  ngritjen  e  moralit  

dhe  forcimin  e  detyrimit për respektimin e ligjit.  

 

7. Vendimi për shpenzimet e procedurës penale  

 

Vendimi mbi shpenzimet procedurale në emër të paushallit gjyqësor është marrë bazuar në nenin 

452 par.1 të KPP-së, ndërsa për taksën për programin për kompensimin e viktimave të krimit 

duke u bazuar në nenin 36 par.3 nën par.3.1 të Ligjit Nr.08/L-109 për Kompensimin e Viktimave 

të Krimit. 

Me sa u tha më lartë u vendos si në dispozitiv të këtij aktgjykimi, në bazë të nenit 364 të KPP-

së.  

GJYKATA THEMELORE NË GJAKOVË 

Departamenti i Përgjithshëm – Divizioni Penal 

2024:062087, me datën 22.03.2024 

  

Bashkëpunëtorja profesionale,                                                  Gjyqtari i vetëm gjykues,  

           Fjolla Osmani                                                                       Driton Sadiku  

  

 

UDHËZIMI JURIDIK:   

Kundër këtij aktgjykimi pala e pakënaqur ka të drejtë ankese në afat prej tridhjetë (30) ditëve 

pas marrjes së aktgjykimit, në Gjykatën e Apelit të Kosovës në Prishtinë, nëpërmjet kësaj 

Gjykate.  

 

 

 

 


